DOA SEMPENA PROGRAM HAJI

Ya Allah Ya Tuhan Kami;

Bersempena dengan program pada pagi ini, kami menadah tangan
kehadratMu sebagai tanda penyerahan dan pengharapan, kehinaan dan
kehambaan bagi memohon keberkatan, kerahmatan dan keselamatan

dalam menempuh jalan yang penuh dengan dugaan.

Engkau eratkanlah ukhuwah sesama kami, Engkau jauhkanlah kami daripada
perselisihan, perpecahan, perbalahan dan ketidaksefahaman. Berikanlah
kami kekuatan untuk berhadapan dengan makhluk bernama INSAN yang

penuh dengan warna dalam kehidupan.

Ya Allah! Sesungguhnya kami memohon kepadaMu segala sebab yang
boleh membawa kami mendapatkan rahmatMu dan segala kepastian
mendapatkan keampunanMu, terselamat daripada mendapal dosa dan

berbahagia mendapat syurga serta terselamat daripada api heraka dan

memperoleh keampunan pada hari perhitunganMu.

Ya Allah! Janganlah kami dibebani dengan safu dosa sekalipun melainkan
Dikau mengampuninya, dan tidak tertimpa akan kami selbbarang kerunsingan
melainkan Dikau meleraikannya, tidak dibebani hutang melainkan Dikau
menjelaskannyaq, tidak sebarang hajat dari diri kami sama ada hajat yang
mengendai hal-hal dunia atau akhirat melainkan Dikau tunaikannya. Mohon

limpah rahmatMu jua Ya Allaht Tuhan sebaik-baik yang memberi rahmat.

Ya Allah! Ada di antara kami yang akan menunaikan ibadah Haji. Oleh itu,
kami mohon kepadaMu kebaikan dan kefagwaan di dalam perjalanan
bakal haji kami. Engkau permudahkanlah urusan dan beban di dalam
perjalanan, Dikaulah adalah Penjaga di dalam perjalanan, pengganti diri
mereka terhadap keluarga dan harta-benda mereka semasa ketiadaan

mereka.

Ya Allah! Jadikanlah haji mereka hdji yang mabrur dan usaha amal mereka
usaha amal yang diferima olehMu Ya Allah dan dosa-dosa mereka dosa
yang diampunkan dan amal kebaikan mereka yang diterima serta pekerjaan

yang tidak akan menghancurkan atau merugikan.

